
The trewe process   of Englysh policye
Of utterwarde to kepep thys regne in rest
Of oure England, that no man may denye
Ner say of soth but it is one the best,
Is thys, as who seith, south, north, east or west
Cheryshe marchandyse, kepe thamyralte
That we bee maysteres of the narowe see.


For if this see be kepte in tyme of were
Who cane here pass wthought daunger and woo
Who may eschape , who may myschef dyfferre?
What marchaundy may forby be agoo?
For nedes hem muste take truse every foo,
Flaundres and Spayne and othere, trust to me, 
Or ellis hindered alle for thys narowe see.

